ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2026 թվականի ապրիլի 29-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԲՄԱՊՁԲ-26-9/6»
ՀՀ պաշտպանության նախարարության կարիքների համար` «Բժշկական պարագաների» ձեռքբերման նպատակով կազմակերպված «ՀՀՊՆ-ԲՄԱՊՁԲ-26-9/6» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 29.04.2026թ. ստացված հարցադրումը և դրա վերաբերյալ 30.04.2026թ. տրամադրված պարզաբանումը`

 Հարցադրում N 1`
Հարգելի գործընկեր,


Ուսումնասիրելով գնման ընթացակարգի /«ՀՀ ՊՆ-ԲՄԱՊՁԲ-26-9/6»/ փաստաթղթերը՝ արձանագրում ենք, որ 2-րդ չափաբաժնի՝ ավտոկլավի տեխնիկական բնութագիրը բովանդակային և կառուցվածքային առումով նույնական է այն տեխնիկական պահանջներին, որոնք արդեն իսկ կիրառվել էին 2025 թվականին իրականացված «ՀՀ ՊՆ-ԲՄԱՊՁԲ-25-9/2» ծածկագրով գնման ընթացակարգի բաց մրցույթի շրջանակում։

Միաժամանակ հարկ ենք համարում նշել, որ հիշյալ ընթացակարգի շրջանակում ՀՀ պաշտպանության նախարարության գնահատող հանձնաժողովի 25.07.2025թ. թիվ 1 որոշմամբ հրապարակված հրավերի 4-րդ չափաբաժնի գնման առարկայի տեխնիկական բնութագրում ներառված պահանջը՝


«Ձեռքբերման ենթակա ապրանքը պետք է լինի Guarisco արտադրող ընկերության Phoenix BLU18 մոդելի և/կամ համարժեք համարվող W&amp;H արտադրող ընկերության Lyla 22 մոդելի և/կամ Techno-Gaz industries արտադրող ընկերության Europa B EVO և/կամ Euronda արտադրող ընկերության E10 մոդելի սարքերից որևիցե մեկը»,դարձել է դատական քննության առարկա։


Երևան քաղաքի առաջին ատյանի ընդհանուր իրավասության քաղաքացիական դատարանի կողմից 13.10.2025թ. կայացված և օրինական ուժի մեջ մտած դատական ակտով (գործ՝ ԵԴ2/8715/02/25) նշված պահանջը ճանաչվել է անվավեր։

Ընդ որում, դատարանը պատճառաբանական մասում հանգել է այն հիմնավորմանը, որ տեխնիկական բնութագրի նման ձևակերպումը, նույնիսկ «կամ համարժեք» ձևակերպման ներառմամբ, իրականում հանգեցնում է կոնկրետ արտադրողների և մոդելների սպառիչ շրջանակի սահմանման, ինչի հետևանքով սահմանափակվում է այլ տնտեսվարողների մասնակցության հնարավորությունը և խախտվում են գնման գործընթացի հիմնարար սկզբունքները՝ մրցակցության ապահովման և հավասար պայմանների սկզբունքները։ Դատարանը նաև արձանագրել է, որ պատվիրատուն պարտավոր է տեխնիկական բնութագրերը ձևակերպել այնպես, որպեսզի դրանց կարողանան համապատասխանել մեկից ավելի մասնակիցներ, իսկ կոնկրետ մոդելների փակ թվարկումը հակասում է «Գնումների մասին» օրենքի 13-րդ հոդվածի 5-րդ մասի նպատակին և իմաստին ։


Ավելին, դատական ակտով արձանագրվել է, որ ենթաօրենսդրական կարգավորումները չեն կարող մեկնաբանվել կամ կիրառվել այնպես, որ հանգեցնեն օրենքով սահմանված մրցակցության ապահովման պահանջի շրջանցման, և նման մոտեցումը գնահատվել է որպես իրավաչափության սկզբունքի խախտում, եզրահանգելով, որ հրավերի տեխնիկական բնութագրում նշված պահանջը հակասում է ոլորտը կարգավորող օրենսդրության պահանջներին, անհիմն է և ենթակա է անվավեր ճանաչման։

Հաշվի առնելով, որ նշված դատական ակտը օրինական ուժի մեջ է մտել և պարտադիր է բոլոր պետական մարմինների, այդ թվում՝ ՀՀ պաշտպանության նախարարության համար, նույնաբովանդակ կամ էապես նույնական տեխնիկական պահանջների վերարտադրումը նոր ընթացակարգում առաջացնում է հիմնավոր հարցեր՝ դատական ակտի իրավական հետևանքների պատշաճ կիրառման և գնման գործընթացի օրինականության ապահովման տեսանկյունից։

Վերոգրյալի հաշվառմամբ՝ Խնդրում ենք տրամադրել հիմնավորված պարզաբանում այն մասին, թե ինչ իրավական և փաստական հիմքերով է 2-րդ չափաբաժնի՝ ավտոկլավի տեխնիկական բնութագրում կրկին վերարտադրվել նախկինում կիրառված և դատարանի կողմից անվավեր ճանաչված պահանջին նույնական կարգավորումը։

Կանխավ շնորհակալություն համագործակցության համար։
Պարզաբանում N 1`
Հարգելի գործընկեր,

Մրցույթը հայտարավել է «Գնումների մասին» օրենքի հիման վրա և ի տարբերություն 2025 թվականին իրականացված «ՀՀ ՊՆ-ԲՄԱՊՁԲ-25-9/2» ծածկագրով գնման ընթացակարգի բաց մրցույթի 4-րդ չափաբաժնի, որտեղ  տեխնիկական բնութագրում նշված է «Ձեռքբերման ենթակա ապրանքը պետք է լինի Guarisco արտադրող ընկերության Phoenix BLU18 մոդելի և/կամ համարժեք համարվող W&amp;H արտադրող ընկերության Lyla 22 մոդելի և/կամ Techno-Gaz industries արտադրող ընկերության Europa B EVO և/կամ Euronda արտադրող ընկերության E10 մոդելի սարքերից որևիցե մեկը», 2026 թվականին իրականացված «ՀՀ ՊՆ-ԲՄԱՊՁԲ-26-9/6» ծածկագրով գնման ընթացակարգի բաց մրցույթի 2-րդ չափաբաժնի տեխնիկական բնութագրում նշված է «Ձեռքբերման ենթակա ապրանքը պետք է լինի Guarisco արտադրող ընկերության Phoenix BLU18 մոդելի և/կամ  համարժեք համարվող W&H արտադրող ընկերության Lyla 22 մոդելի կամ Techno-Gaz industries արտադրող ընկերության Europa B EVO մոդելի կամ համարժեք»՝ համաձայն «Գնումների մասին» օրենքի 13-րդ հոդվածի 5-րդ մասի:


Տեղեկացնում են Ձեզ նաև, որ տեխնիկական բնութագրում ներկայացված մոդելներից յուրքանչյուրի տեխնիկական չափորոշիչներին համարժեք ցանկացած այլ արտադրող և մոդել ընդունելի է։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԲՄԱՊՁԲ-26-9/6»  ծածկագրով գնահատող հանձնաժողովի քարտուղար` Ա. Մաղաքյանին:  
            Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։


 «ՀՀ ՊՆ-ԲՄԱՊՁԲ-26-9/6» ծածկագրով գնման ընթացակարգի գնահատող հանձնաժողով

